
 

A Arbosa

 

 

DATOS XERAIS

Comarca:  Costa  da  Morte.  Sector:  Costa  de  Santo  Adrián  a  Roncudo.  Municipio:  Ponteceso.
Parroquias: San Xoán de Niñóns. Extensión: 0,37km2.

1. EMPRAZAMENTO



 

 

ELEMENTOS NATURAIS ELEMENTOS ANTRÓPICOS

USOS DO SOLO

Os usos actuais do solo  presentan unha escasa representación.  As antigas parcelas cercadas con muros de pedra  tradicionais atópanse sen uso,  sendo
colonizadas por  unha cobertura  vexetal costeira  de  matogueiras silicícolas atlánticos,  nun dos seus estadios iniciais da sucesión ecolóxica.  Esta  cobertura
esténdese por toda a unidade.

MORFOLOXÍA

A rede de parcelas irregulares, de tamaño e forma variables, dependentes da disposición do relevo e dos afloramentos rochosos, é o único trazo morfolóxico de
carácter antrópico que se observa na actualidade; aínda que, a maioría destes terreos foron xa abandonados.

INFRAESTRUTURAS DE MOBILIDADE

Resultado da baixa ocupación, non se detectaron infraestruturas de mobilidade destacables dentro desta unidade, reducíndose a estreitas sendas de acceso ás
antigas parcelas.

PATRIMONIO HISTÓRICO

Non se rexistraron elementos significativos incluídos dentro do patrimonio cultural da zona. Cabe destacar, en todo caso, a persistencia dos muros de pedra que
cercaban as antigas parcelas en que se estruturaba o territorio desta unidade, como restos das paisaxes rurais tradicionais.

AS FORMAS DO RELEVO

Potentes vertentes acantiladas graníticas con paredes verticais e ladeiras moi empinadas. Trátase dun monte illado por fracturas e estreitos corredores tectónicos
que, a un tempo, presenta unha cima aplanada. Os afloramentos son habituais. Contacto brusco das paredes coa zona intermareal, con algúns sectores en
cicatriz erosiva e outros presentando plataforma rochosa.

AS UNIDADES LITOLÓXICAS

Unidade composta por granito hercínico “Tipo Laxe”, de dúas micas, de gran medio a groso, lixeiramente orientado.

A DIVERSIDADE CLIMÁTICA

Temperatura media anual é maior de 15ºC e a amplitude térmica está entre 12,5ºC e 13,5ºC. As precipitacións acumuladas oscilan entre 1200mm e 1400mm
anuais polo que a unidade forma parte do dominio climático Cálido e Húmido.

OS SOLOS

Solos moi pouco desenvolvidos, con cambisois dístricos, aínda menos evolucionados no caso dos regosois existentes nas ladeiras baixas dos cantís do suroeste
da unidade.

AS AUGAS

Esta unidade composta por cantís graníticos non presenta unha rede fluvial salientable, tan só pequenas valgas afundidas no relevo que verten ás Augas
Costeiras 20134, ao suroeste de Punta Nariga.

O PATRIMONIO NATURAL

A Unidade áchase completamente no LIC Costa da Morte ademais de pertencer a área “Costa da Morte” do inventario de áreas de importancia para as aves
(IBA). É unha fronte acantilada na que destaca o hábitat 1230 de cantís costeiros atlánticos, nos que a existencia de plataformas e praias de bloques inclúe o
1210 de vexetación anual sobre refugallos mariños acumulados. O resto da unidade repártese entre o hábitat de mato do 4030, breixos secos europeos e 4040,
breixos secos atlánticos costeiros con Erica vagans; e os hábitats rochosos continentais, debidos aos afloramentos graníticos,  en concreto os do grupo 82,
“Pendentes rochosas con vexetación casmofítica”.

2. CARACTERIZACIÓN



 

 

O CARÁCTER E A ORGANIZACIÓN ACTUAL

A unidade mostra a paisaxe de cantís rochosos que, alternando con pequenas enseadas, constitúen a paisaxe característica deste sector costeiro. Trátase
dunha área sen núcleos de poboación nin edificacións, na que practicamente non existen usos en activo do solo. Consérvase o sinal da paisaxe natural aberto
ao mar o que, unido á súa agreste fronte costeira e o seu relevo, constitúe o principal atractivo paisaxístico da unidade.

DINÁMICA DA PAISAXE

RISCOS E IMPACTOS

A completar durante a elaboración dos catálogos e directrices da paisaxe litoral.

VALORACIÓN DA PAISAXE

A paisaxe de cantil de ladeira que presenta a unidade constitúe unha das teselas máis repetidas deste tramo costeiro. Caracterízase pola nula antropización,
polo gran desnivel dos relevos próximos á costa, e polas áreas verdes, ocupadas por especies arbustivas típicas da matogueira de substitución atlántico,
salpicadas por  numerosos afloramentos rochosos graníticos.  Considerando a  accesibilidade,  determináronse dous puntos de observación da unidade: un
situado nas proximidades da praia de Area Grande, desde o cal é posible observar tanto as frontes rochosas como os cantís de ladeira e outro na zona máis
elevada do monte da Barrosa, desde o que se pode observar o resto do sector costeiro cara ao oeste.

 

 

3. AVALIACIÓN



  

OBXECTIVOS DE CALIDADE PAISAXÍSTICA

A completar durante a elaboración dos catálogos e directrices da paisaxe litoral.

ACCIÓNS

A completar durante a elaboración dos catálogos e directrices da paisaxe litoral.

ÁMBITOS DE RECUALIFICACIÓN

Nesta unidade non se contemplan posibles ámbitos de recualificación.

 

4. PLANIFICACIÓN



  

 


